Мили нашо,

25. мултумедиялна манифестация Дньовка будзе отримана 25. и 26.11.2022. року, а официйно вас обвисцуєме и же конкурс отворени! [image: image1.png]



Дньовка будзе тирвац два днї и понамагали зме ше обидва збогациц зоз рижнороднима змистами – вистави, филми, музика, поезия, проза и ище вельо того! [image: image2.png]o

Пошвидко дознаце подробносци, а за тераз ше заинтересовани за участвованє у предлуженю можу презнац о конкурсох. 
ФОТО КОНКУРС, ПОДОБОВИ КОНКУРС И КОНКУРС ЗА УЧАШНЇКОХ

Отвера ше подобови, фото и конкурс за учашнїкох а тогорочна тема – Напредок до прешлосци! [image: image5.png]A

Тема: Напредок до прешлосци

Актуални случованя даваю упечаток єдней цикличней структури у каждодньовим живоце малого чловека. Вше частейши споминаня рестрикцийох струї, нєдостатку ґазу, празни рафи у дутянох, нажаль даваю упечаток же ше знова врацели часи инфлациї, а здогадованє на предходну инфлацию анї блїзко нє виблядло. Окрем того, шветова пандемия створела чаривни круг зоз хторого ище вше нє знаме виход. 
За тих цо припознавали пандемию – нормални стан, маски, нормални стан, маски. 
За тих цо ю заш лєм нє припознавали – нормални стан, маски, нормалне станє, маски. Тиж так, и за єдних и за других шлєбода, карантин, шлєбода, карантин, шлєбода. 
Факт же нам актуални случованя дїйствовали на каждодньови живот и же у наиходзацим периодзе предлужа дїйствовац на ньго. Здобува ше упечаток же наша реалносц заблукала дзешка спомедзи и праве кед руши напредок, якошик ше найдзе на початку. Два тадзи, два тадзи. Як ви тото видзице и як на вас дїствовало?

ФОТО КОНКУРС:

1. УЧАШНЇКИ – На конкурс ше можу приявиц шицки млади и тоти котри ше так чувствую, нєт огранїченя у рокох, полу, националносци и подобне.

2. ТЕХНЇЧНИ УСЛОВИЯ УЧАСТВОВАНЯ 

– Фотоґрафиї мож послац од хвильки обявйованя того конкурсу по 18.11.2022. на мейл адресу dnjovkakonkurs@gmail.com. Фотоґрафиї послати после того термина нє буду далєй участвовац у конкурсу.

– Кажди учашнїк може послац максимално 5 фотоґрафиї (окрем кед ше вецей фотоґрафиї придава як єдно дїло, у сериї).

– Мож послац чарно-били, або фотоґрафиї у фарбох, у диґиталним формату. Майце на розуме же важни и технїчни квалитет, та так минимална резолуция шейсц меґапиксели (3000x2100) а було би добре фотоґрафиї послац у найвекшей можлївей резолуциї (fajl visoke rezolucije).

– Мило би нам було кед би послати фотоґрафиї були минимално обробени. Допущене стандардне ушорйованє хторе ше звичайно хаснує (контраст, ошветлєнє, фарба, температура шветла и подобне) и пораєнє фотоґрафийох (нпр. скланянє праху), як и минималне вирезованє фотоґрафиї. За обробени фотоґрафиї обявени други конкурс. Можлїве придац вецей фотоґрафиї у сериї алє нє и сендвич фотоґрафийох або фотоґрафию составену зоз вецей сликох.

3. АВТОРСКИ ПРАВА – Особа хтора ше приявює на конкурс муши буц ношитель авторских правох на шицки фотоґрафиї хтори приявює. Зоз прияву, автор орґанизаторови дошлєбодзує виложиц фотоґрафиї на вистави, обявиц у статьох повязаних зоз манифестацию и хасновац як промотивни материял при наяви манифестациї. Кед ше фотоґрафия даґдзе виложи, мено автора будзе виложене зоз ню. 

4. НАГРАДИ – Як и по тераз, буду додзелєни три награди за найлєпшу фотоґрафию. Будзе додзелєна и награда публики (орґанизоване гласанє на случованю). 
Награди пенєжни, и то:

I место – 10.000 дин.
II место – 5.000 дин.
III место – 3.000 дин.
награда публики – 5.000 дин.
ПОДОБОВИ КОНКУРС:
1. УЧАШНЇКИ – На конкурс ше можу приявиц шицки млади и тоти котри ше так чувствую, нєт огранїченя у рокох, полу, националносци и подобне.

2. ТЕХНЇЧНИ УСЛОВИЯ УЧАСТВОВАНЯ –
– Подобово дїла мож послац од хвильки обявйованя того конкурсу по 18.11.2022. на мейл адресу dnjovkakonkurs@gmail.com. Подобово дїла послати после того датума нє буду участвовац у конкурсу. 

– Кажди учашнїк може послац максимално 5 дїла (окрем кед ше вецей дїла придава як єдно, у сериї).

– Формат дїлох шлєбодни, так же уметнїк може послац обробени фотоґрафиї, ґрафики, постери, плакати, рисунки, малюнки и подобне. Скорей вистави треба послац фотоґрафиї роботох (и кед єст потреби и жаданя, провадзаци текст хтори их толкує).

– Орґанизстор ше обовязує пренєсц и врациц дїла хтори нє мож видруковац.

3. АВТОРСКИ ПРАВА – Особа хтора ше приявює на конкурс муши буц ношитель авторских правох на шицки дїла хтори приявює. Зоз прияву, автор орґанизаторови дошлєбодзує виложиц дїла на вистави, обявиц у статьох повязаних зоз манифестацию и хасновац як промотивни материял при наяви манифестациї. Кед ше дїло даґдзе виложи, мено автора будзе виложене зоз нїм.

4. НАГРАДИ – Будзе додзелєна пенєжна награда од 5.000 дин и награда публики хтора тиж виноши 5.000 дин.

КОНКУРС ЗА УЧАНЇКОХ
1. УЧАШНЇКИ – На конкурс ше можу приявиц шицки млади и тоти котри ше так чувствую, нєт огранїченя у рокох, полу, националносви и подобне.

2. НАСТУПИ – уж звичайно, прилапюєме шицко цо сцеце указац на бини алє, понеже мушиме примерковац на тото кельо програма будзе тирвац, маме одредзени условия за учашнїкох, у зависносци од того цо сцу презентовац:

– поезия: авторе хтори пишу поезию би требали приказац до три свойо дїла

– проза: авторе хтори пишу прозу би требали приказац єдно дїло у тирваню до 5 минути
– музика: учашнїки хтори шпиваю, або граю обробки шпиванкох можу приказац до три шпиванки (нє одноши ше на авторску музику)

– перформанс: у тим контексту, перформанс подрозумює танєчни, ґлумецки, стенд ап и други нєконвенционални точки и их тирванє огранїчене на 15 минути.
3. ТЕХНЇЧНИ УСЛОВИЯ – намагаме ше висц вам вочи и оможлївиц шицки технїчни условия же би сце виведли тото цо сцеце, а же би нам ше то поспишело мушице нам на час явиц подробносци свойого наступу. Прияви за конкурс мож послац по 13.11.2022. а треба послац мено и презвиско учашнїка/кох, кратки опис самого наступу, материял (текст, матрицу, ноти) и технїчни подробносци (микрофон, проєктор и подобне) потребни за ньго. Вименки наступох, кед до нїх придзе, мож послац найпознєйше по 23.11.2022.

Кед маце додатни питаня, шлєбодно нам пишце на dnjovkakonkurs@gmail.com або на инстаґраму! [image: image7.png]

